
ᑎᑎᖅᑲᐅᓯᕝᕕᒃ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

ᒪᒃᐱᖅᑐᒐᖅ 1-ᖓᑦ 6-ᖑᔪᓂᑦ 

ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ: 11MN034 

ᓄᓇᕗᒻᒥ ᐃᒪᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ: 2AM-MEL1631 

 

 

ᑎᓯᐱᕆ 21, 2022 

 

ᒫᑦ ᒋᐅᓪᒪᓐ 

ᐊᕙᑎᓕᕆᓂᕐᒧᑦ ᐊᖓᔪᖅᑳᖅ – ᒫᓐᓇᐅᔪᖅ 

ᐊᒡᓃᑯ ᐄᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᑲᖏᖅᖠᓂᖅ, ᓄᓇᕗᑦ  X0C 0G0 

 

ᖃᕆᑕᐅᔭᒃᑯᑦ ᑎᑎᖅᑲᑎᒍᑦ ᐊᐅᓚᖅᑎᑕᐅᔪᖅ: matt.gillman@agnicoeagle.com 

 

ᐱᔾᔪᑎ: ᐊᕙᑎᓕᕆᔨᒃᑯᑦ 2021-2022-ᒧᑦ ᐊᕐᕌᒍᑕᒫᖅ ᖃᐅᔨᓴᐃᓂᖓᓐᓄᑦ ᐅᓂᑉᑳᖓᑦ ᑕᓯᕐᔪᐊᕐᒥᑦ ᒎᓗᒧᑦ 

ᐅᔭᕋᒃᑕᕆᐊᕐᒥᑦ ᐱᓕᕆᐊᕐᒧᑦ ᐊᒻᒪᓗ ᑲᑎᒪᔩᑦ ᐃᒪᓐᓈᖅᑑᑎᖏᑦ 

 
 

ᒫᑦ ᒋᐅᓪᒪᓐ-ᒧᑦ: 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ ᐅᕝᕙᓘᓐᓃᑦ ᑲᑎᒪᔩᑦ) ᑐᓂᓯᔪᑦ 2021-2022-ᒧᑦ 

ᐊᕐᕌᒍᑕᒫᖅ ᖃᐅᔨᓴᐃᓂᖓᓐᓄᑦ ᐅᓂᑉᑳᖓᑦ ᐊᒡᓃᒃᑯᒃᑯᓐᓄᑦ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᕐᒥᑦ ᐱᓕᕆᐊᕐᒧᑦ 

(ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034) (ᖃᐅᔨᓴᐃᓂᕐᒧᑦ ᐅᓂᑉᑳᖅ) ᐃᓚᐅᑉᓗᓂ 

ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦ ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓂᑯᒃᑯᑦ) ᒪᓕᖕᓂᖓᓐᓄᑦ 

ᖃᓄᐃᖓᓂᐅᔪᖅ (ᑎᑎᖅᑲᒧᑦ ᐃᓚᓕᐅᑎᓯᒪᔪᖅ A) ᒪᓕᒃᖢᒋᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦ 

ᑎᑎᕋᖅᓯᒪᓂᖓᑐᑦ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᒧᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ ᓈᓴᐅᑎ 006, 

ᐋᖅᑭᒋᐊᖅᓯᓂᖅ 2 ᒪᓕᒃᖢᒋᑦ ᐃᓚᒋᔭᐅᔪᑦ 12.7.1 ᐊᒻᒪᓗ 12.7.2 ᐊᖏᖃᑎᒌᒍᑎᒥᑦ ᐃᓄᐃᑦ ᓄᓇᕗᒻᒥ 

ᓄᓇᖓᓄᑦ ᐊᒻᒪᓗ ᐅᐱᓐᓇᖅᑐᖅ ᑯᐃᓐ ᐱᔪᖕᓇᕐᓂᖓᓄᑦ ᑲᓇᑕᒥᑦ (ᓄᓇᕗᒻᒧᑦ ᐊᖏᖃᑎᒌᒍᑎ) ᐊᒻᒪᓗ 

ᐃᓚᒋᔭᐅᔪᖅ 135 ᓄᓇᕗᒻᒧᑦ ᐸᕐᓇᐃᓂᕐᒥᒃ ᐊᒻᒪᓗ ᐱᓕᕆᐊᕐᒥᒃ ᖃᐅᔨᓴᐃᓂᕐᒧᑦ ᐱᖁᔭᖅ, S.C. 2013, ᐃᓚᖓ 

14, ᐃᓚᒋᔭᐅᔪᖅ 2 (NuPPAA). ᖃᐅᔨᓴᐃᓂᕐᒧᑦ ᐅᓂᑉᑳᒥᑦ ᖃᐅᔨᔭᐅᔪᓂᑦ ᐃᓗᓕᖃᖅᑐᖅ ᐱᓕᕆᐊᕐᒥᑦ 

ᖃᐅᔨᓴᐃᓂᕐᒥᑦ ᐱᔪᓂᒃ ᐅᒃᑑᐱᕆ 2021-ᒥᑦ ᓯᑎᐱᕆ 2022-ᒧᑦ. 

 

ᐊᑐᖅᑕᐅᔪᓗᒃᑖᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᕐᒧᑦ ᑐᕌᖓᔪᖏᓐᓂᑦ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᕐᒥᑦ 

ᐱᔭᐅᔪᖕᓇᖅᑐᑦ ᐊᕙᑎᓕᕆᔨᒃᑯᑦ ᑭᑐᑐᐃᓐᓇᓄᑦ ᐊᑎᓕᐅᕆᕝᕕᖓᓐᓂᑦ: 

 

mailto:matt.gillman@agnicoeagle.com

ᑎᑎᖅᑲᐅᓯᕝᕕᒃ 1360, ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

ᒪᒃᐱᖅᑐᒐᖅ 2-ᖓᑦ 6-ᖑᔪᓂᑦ 

ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 

(PC) 
ᖃᖓᒃᑯᑦ ᐱᓕᕆᐊᕐᒥᑦ ᐱᔾᔪᑎᖃᖅᑐᖅ 

ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 

006 ᖃᐅᔨᓴᐃᓂᕐᒧᑦ ᑐᑭᓯᐅᒪᔾᔪᑏᑦ 

ᑐᓂᔭᐅᔪᑦ ᑎᑭᖦᖢᒍ ᒫᑦᓯ 2, 2022-ᒧᑦ 
www.nirb.ca/project/124106 

ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 

006 ᐋᖅᕿᒋᐊᖅᓯᓂᖅ 01 

ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 

006 ᐋᖅᕿᒋᐊᖅᓯᓂᖅ 02 

ᖃᐅᔨᓴᐃᓂᕐᒧᑦ ᑐᑭᓯᐅᒪᔾᔪᑏᑦ 

ᑐᓂᔭᐅᔪᑦ ᑭᖑᓂᐊᒍᑦ ᒫᑦᓯ 2, 2022 
www.nirb.ca/project/125515 

 

ᓅᑕᐅᔪᖅ ᓈᒻᒪᒋᔭᐅᑉᓗᓂ ᑲᑎᒪᓂᖏᓐᓂᑦ ᐅᒃᑑᐱᕆ 2022-ᒥᑦ, ᑲᑎᒪᔩᑦ ᑐᓂᓯᓚᐅᖅᑐᑦ ᐃᒪᓐᓈᖅᑑᑕᐅᔪᓂᒃ 

ᐃᑲᔪᕐᓂᐊᕐᓗᒋᑦ ᐊᒡᓃᑯᒃᑯᑦ ᑎᑭᐅᑎᓂᖏᑦ ᒪᓕᖕᓂᕐᒧᑦ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᕐᒧᑦ ᐱᓕᕆᐊᕐᒧᑦ 

ᓇᓗᓇᐃᒃᑯᑕᖅ ᓈᓴᐅᑎ 006 ᐋᖅᕿᒋᐊᖅᓯᓂᖅ 02. ᐃᒪᓐᓈᖅᑑᑕᐅᔪᑦ ᐊᕙᑎᓕᕆᔨᒃᑯᓐᓂᑦ ᑐᑭᓯᐅᒪᔾᔪᑎᓂᒃ 

ᐱᔭᕆᐊᖃᖅᑕᓗᒃᑖᖏᓐᓂᒃ ᐱᓕᕆᐊᕆᓂᐊᕐᓗᒋᑦ ᐱᔭᒃᓴᐅᑎᖏᓐᓂᒃ ᒪᓕᒐᐅᔪᓂᒃ ᐃᓚᒋᔭᐅᔪᖅ 12.7-ᒥᑦ 

ᓄᓇᕗᒻᒧᑦ ᐊᖏᖃᑎᒌᒍᑎᒥᑦ ᐊᒻᒪᓗ ᐃᓚᒋᔭᐅᔪᖅ 135 NuPPA-ᒥᑦ ᐱᔾᔪᑎᖃᕐᒪᑕ ᑕᓯᕐᔪᐊᕐᒥᑦ ᒎᓗᒧᑦ 

ᐅᔭᕋᒃᑕᕆᐊᕐᒥᑦ. 

 

ᐃᒪᓐᓈᖅᑑᑕᐅᔪᑦ ᑕᓯᕐᔪᐊᕐᒥᑦ ᒎᓗᒥᑦ ᐅᔭᕋᒃᑕᕆᐊᕐᒧᑦ 

ᓂᕐᔪᑎᓂᒃ ᕿᒫᑎᑦᑎᓂᖅ 

ᑐᑭᐅᔪᖅ ᐊᒻᒪᓗ ᖃᓄᐃᖓᔭᕆᐊᖃᕐᓂᖅ 75 ᐱᓕᕆᐊᓕᖕᒥᑦ ᐊᑐᓕᖅᑎᑦᑎᔭᕆᐊᖃᖅᑎᑦᑎᔪᖅ 

ᐊᖏᓗᐊᖏᒋᐊᖅᑎᑦᑎᓂᒨᖓᔪᓂᒃ ᐊᒻᒪᓗ ᖃᐅᔨᓴᐃᓂᕐᓂᒃ ᑭᒡᓕᖃᖅᑎᓐᓂᐊᕐᓗᒋᑦ ᓂᕐᔪᑏᑦ 

ᐱᓕᕆᐊᕐᒧᐊᕈᒪᓂᖏᑦ. ᑲᑎᒪᔩᑦ 2018-2019 ᐊᕐᕌᒍᑕᒫᖅ ᖃᐅᔨᓴᐃᓂᕐᒧᑦ ᐅᓂᑉᑳᖅ ᑕᓯᕐᔪᐊᕐᒥᑦ ᒎᓗᒧᑦ 

ᐅᔭᕋᒃᑕᕆᐊᕐᒧᑦ ᐱᓕᕆᐊᕐᒧᑦ ᓇᓄᕐᓄᑦ ᐊᒻᒪᓗ ᓂᕐᔪᑎᓄᑦ ᖃᐅᔨᓴᐃᖁᔨᔪᑦ ᖃᐅᔨᓂᐊᕐᓗᑎᒃ 

ᐅᓗᕆᐊᓇᕐᓂᐅᔪᖕᓇᖅᑐᓂᒃ ᐊᒻᒪᓗ/ᐅᕝᕙᓘᓐᓃᑦ ᓂᕐᔪᑎᓄᑦ ᐅᕐᓂᒃᑕᐅᔪᒪᔾᔪᑎᓂᒃ 22 ᑎᕆᒐᓂᐊᑦ 

ᑐᖁᓚᐅᖅᑎᓪᓗᒋᑦ 2018-ᒥᑦ ᐊᒻᒪᓗ ᐋᖅᕿᒋᐊᖅᓯᒪᔪᒥᒃ ᐊᒃᑕᑯᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ ᐃᓚᐅᔪᖃᕐᓗᓂ 

2019 ᐊᕐᕌᒍᑕᒫᖅᓯᐅᑎ ᐅᓂᑉᑳᒥᑦ. ᑭᖑᓂᐊᒍᑦ ᐊᕐᕌᒍᑕᒫᖅᓯᐅᑎ ᐅᓂᑉᑳᓂᑦ, ᐅᔭᕋᒃᑕᕆᐊᖅ ᓂᕐᔪᑎᓄᑦ 

ᐅᕐᓂᒡᕕᐅᔪᒪᓂᖃᐃᓐᓇᓚᐅᖅᑐᖅ 15 ᑎᕆᒐᓂᐊᑦ ᑐᖁᓚᐅᕐᒪᑕ 2019-ᒥᑦ 30-ᖑᑉᓗᑎᒃ 2021-ᒥᑦ. ᐊᒻᒪᓗ, 

2021 ᐊᕐᕌᒍᑕᒫᖅᓯᐅᑎ ᐅᓂᑉᑳᒥᑦ ᐅᖃᖅᓯᒪᔪᖅ ᐊᒡᓃᑯᒃᑯᑦ ᐱᓕᕆᔨᖓ ᑎᕆᒐᓂᐊᕐᒧᑦ ᒥᙵᕐᕕᐅᒋᐊᓚᐅᖅᑐᖅ. 

ᐊᕙᑎᓕᕆᔨᒃᑯᑦ ᑐᑭᓯᐊᔪᑦ ᓇᓄᕐᓄᑦ ᐊᒻᒪᓗ ᓂᕐᔪᑎᓄᑦ ᖃᐅᔨᓴᐃᓂᖅ ᐅᖓᓯᒃᓯᒋᐊᖅᑕᐅᓚᐅᖅᑐᖅ 

ᓄᕙᒡᔪᐊᕐᓇᖅ-19 ᐱᔾᔪᑎᒋᑉᓗᒍ. ᐱᕙᓪᓕᐊᒋᐊᕐᓂᐊᕐᓗᑎᒃ, ᐊᒡᓃᑯᒃᑯᑦ ᑐᕌᖓᔪᓕᕆᔪᑦ ᐅᔭᕋᒃᑕᕆᐊᕐᒥᑦ 

ᐊᐅᓚᑦᑎᓂᖃᕐᓂᖅᓴᐅᓂᐊᕐᓗᑎᒃ ᓂᕐᔪᑎᓂᒃ ᑕᐃᑯᙵᖅᓯᖅᑎᑦᑎᓂᕐᒥᒃ ᐃᓚᐅᑉᓗᑎᒃ ᐅᔭᕋᒃᑕᕆᐊᓗᒃᑖᒥᑦ 

ᐱᓇᓱᐊᕈᓯᑕᒫᑦ ᓴᓗᒻᒪᖅᓴᐃᓂᖅ ᐊᒃᑕᑯᐃᑦ ᐅᔭᕋᒃᑕᕆᐊᒦᓐᓂᐊᖏᓪᓗᑎᒃ, ᐊᒻᒪᓗ ᐅᔭᕋᒃᑕᕆᐊᒥᑦ ᐊᕙᑎᒥᒃ 

ᑲᒪᔭᖃᕐᓂᐊᖅᑐᓂᒃ ᐋᖅᕿᒃᓯᓗᑎᒃ ᕿᒥᕐᕈᖃᑦᑕᕐᓗᑎᒃ ᐊᒃᑕᑯᓂᒃ ᐊᐅᓚᑦᑎᓂᕐᒥᒃ ᐊᒻᒪᓗ ᐊᔪᕈᖕᓃᖅᓴᐃᔾᔪᑎᓂᒃ 

ᓴᖅᕿᑦᑎᓗᑎᒃ. ᑭᓯᐊᓂ, ᑐᖁᕋᖅᑐᖃᐃᓐᓇᖃᑦᑕᕐᓂᖓᓄᑦ ᑎᕆᒐᓂᐊᑦ, ᑲᑎᒪᔩᑦ ᐅᖃᖅᑐᑦ ᖃᐅᔨᔭᕆᐊᖃᖅᑐᑦ 

ᐊᒻᒪᓗ ᐊᑐᓕᖅᑎᑦᑎᓗᑎᒃ ᐊᓯᖏᓐᓂᒃ ᐊᑐᖅᑕᐅᔪᖕᓇᖅᑐᓂᒃ ᑭᒡᓕᖃᖅᑎᑦᑎᔪᓂᒃ ᓂᕐᔪᑎᓂᒃ 

ᑕᐃᑯᙵᖅᑕᕈᑕᐅᔪᖕᓇᖅᑐᓄᑦ ᐅᔭᕋᒃᑕᕆᐊᑉ ᐃᓂᖓᓄᑦ. 

ᐊᑐᓕᖁᔭᐅᓯᒪᔪᖅ 1: ᐊᕙᑎᓕᕆᔨᒃᑯᑦ ᓂᕐᔪᑎᓄᑦ ᐊᒻᒪᓗ ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ 

ᖃᐅᔨᓴᐃᓂᖃᕆᐊᖅᓵᓕᖁᔨᔪᑦ ᐱᔪᖕᓇᖅᓯᑐᐊᖅᐸᑕ ᐊᒻᒪᓗ ᖃᓄᐃᖓᓂᐅᔪᑦ 

ᖃᐅᔨᓴᐃᓂᕐᒥᑦ ᓄᑖᙳᖅᑎᕆᔾᔪᑕᐅᓗᑎᒃ ᓂᕐᔪᑎᓂᒃ ᕿᒫᑎᑦᑎᓂᕐᓄᑦ ᐊᒻᒪᓗ 

ᐊᑐᖅᑕᐅᔪᓂᒃ ᐊᐅᓚᑦᑎᓂᐊᕐᓗᑎᒃ ᐱᒋᐊᖅᑎᑦᑎᔪᓄᑦ ᐊᑐᖅᑐᓂᑦ ᐊᐅᓚᑦᑎᓂᕐᒧᑦ ᐊᒻᒪᓗ 

http://www.nirb.ca/project/124106
http://www.nirb.ca/project/125515

ᒪᒃᐱᖅᑐᒐᖅ 3-ᖓᑦ 6-ᖑᔪᓂᑦ 

ᖃᐅᔨᓴᐃᓂᕐᒧᑦ ᐸᕐᓇᐅᑎᓃᓪᓗᑎᒃ. ᑲᑎᒪᔩᑦ ᓂᕆᐅᒃᑐᑦ ᓄᑖᙳᖅᑎᖅᓯᒪᔪᒥᒃ ᐊᒡᓃᑯᒃᑯᑦ 

2022 ᐊᕐᕌᒍᑕᒫᖅ ᐅᓂᑉᑳᖓᓐᓂᒃ ᐱᕙᓪᓕᐊᓂᖏᓐᓄᑦ ᖃᐅᔨᓴᐃᓂᐅᑉ ᒥᒃᓵᓄᑦ 

ᐅᕝᕙᓘᓐᓃᑦ ᓱᓇᑐᐃᓐᓇᐃᑦ ᐊᓯᐊᙳᖅᑕᐅᔪᑦ ᐸᕐᓇᐅᑎᓄᑦ ᐃᓚᓕᐅᑎᔭᐅᓂᖏᓐᓄᑦ 

ᖃᐅᔨᓴᐃᓂᕐᒧᑦ ᐃᒪᓐᓈᖅᑑᑕᐅᔪᑦ. 

2021 ᓄᑖᙳᖅᑎᕆᓂᖅ ᑲᔪᓯᑎᑕᐅᓂᖓ ᑕᕆᐅᓕᖕᒥᑦ ᑯᕕᑎᑦᑎᓂᕐᒧᑦ ᖃᓄᖅᑑᕈᑎ 

2020-ᒥᑦ, ᐊᒡᓃᑯᒃᑯᑦ ᓈᒻᒪᒋᔭᐅᓂᕐᒥᒃ ᐱᓚᐅᖅᑐᑦ ᐊᕙᑎᓕᕆᔨᒃᑯᓐᓂᑦ “2020 ᑕᕆᐅᓕᖕᒥᑦ ᑯᕕᑎᑦᑎᓂᕐᒧᑦ 

ᖃᓄᖅᑑᕈᑎ”-ᒧᑦ ᓄᓇᒃᑰᕈᑎᓂᒃ ᐊᑐᕐᓗᑎᒃ ᐊᒻᒪᓗ ᑯᕕᑎᑕᐅᖃᑦᑕᕐᓗᓂ ᐊᑕᐅᓯᖅ (1) ᐅᑭᐅᕐᒥᑦ 

1,600 m³/ᖃᐅᑕᒫᑦ ᐱᓕᕆᐊᖑᓯᒪᔪᖅ ᐃᒪᖅ ᐃᑎᕕᐊᓄᑦ ᐊᐅᔭᐅᑎᓪᓗᒍ. ᓈᒻᒪᒋᔭᐅᓂᖓᓄᑦ 

ᐅᓂᑉᑳᓕᐅᕆᓂᖃᕆᐊᖃᖅᑎᑦᑎᔪᖅ ᐊᕙᑎᓕᕆᔨᒃᑯᓐᓄᑦ ᖃᐅᔨᓴᐃᓂᕐᒧᑦ ᓄᓇᒥᐅᑕᓂᒃ, ᐳᔪᖃᑖᖕᒥᑦ 

ᐊᐅᓚᑦᑎᓂᕐᒥᒃ, ᐊᓂᖅᓵᖅᑐᖅᑕᑉᑕ ᖃᓄᐃᓐᓂᖓᓄᑦ, ᐊᒻᒪᓗ ᑕᕆᐅᕐᒧᑦ ᑯᕕᑎᑦᑎᓂᕐᒥᒃ ᐱᔾᔪᑎᖃᕐᒪᑕ 

ᐊᒥᓱᙳᕆᐊᖅᓯᓂᕐᒥᒃ ᓄᓇᒃᑰᕈᑎᒃᑯᑦ ᐃᒪᖅ ᐊᒡᔭᖅᑕᐅᓂᖓ ᐊᒻᒪᓗ ᑯᕕᑎᑕᐅᓂᖓᓂᒃ. 2021-ᒥᑦ, ᓄᓇᕗᒻᒥ 

ᐸᕐᓇᐃᔨᒃᑯᑦ ᖃᐅᔨᓚᐅᖅᑐᑦ ᖃᐅᔨᓴᐃᓂᖃᒃᑲᓐᓂᕆᐊᖃᙱᑦᑐᖅ ᑯᕕᑎᑦᑎᖃᑦᑕᕐᓂᐊᕐᓗᓂ 1,600 m³/ᖃᐅᑕᒫᑦ 

2021 ᐊᐅᔭᐅᑎᓪᓗᒍ. ᐊᕙᑎᓕᕆᔨᒃᑯᑦ ᐱᓚᐅᖏᒻᒪᑕ ᑐᒃᓯᕋᐅᑎᒥᒃ ᑲᔪᓯᑎᓐᓂᐊᕐᓗᒍ 2020 ᑕᕆᐅᓕᖕᒥᑦ 

ᑯᕕᑎᑦᑎᓂᕐᒧᑦ ᖃᓄᖅᑑᕈᑎ, ᐊᕙᑎᓕᕆᔨᒃᑯᑦ 2021-ᒥᑦ ᐃᒪᓐᓈᖅᑑᑎᖓᓐᓂᑦ ᓈᓴᐅᑎ 1 ᑐᒃᓯᕋᓚᐅᖅᑐᑦ 

ᓄᑖᙳᖅᑎᖅᓯᒪᔪᒥᒃ ᐊᒻᒪᓗ ᐱᔾᔪᑕᐅᔪᒥᒃ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᑐᑭᓯᐅᒪᔾᔪᑎᓂᒃ. 

ᑭᐅᑉᓗᑎᒃ, ᐊᒡᓃᑯᒃᑯᑦ ᐅᖃᖅᑐᑦ ᐊᒥᓱᙳᕆᐊᖅᑐᑦ ᓄᓇᒃᑰᕈᑎᒃᑯᑦ ᐃᒪᕐᒥᒃ ᐊᒡᔭᖅᑐᐃᓂᖅ ᐊᒻᒪᓗ ᑯᕕᑎᑕᐅᓂᖓ 

2021-ᒥᐅᓚᐅᖅᑐᖅ ᐊᒻᒪᓗ ᐅᓂᑉᑳᓕᐅᖅᖢᑎᒃ ᖃᐅᔨᓴᐃᓂᕐᒧᑦ ᓇᓗᓇᐃᔭᖅᓯᒪᔪᓂᒃ ᐱᔾᔪᑎᖃᖅᑐᓂᒃ 

ᖃᓄᐃᓕᐅᕐᓂᕆᔭᖏᓐᓄᑦ. 

2022-ᒥᑦ ᐅᔭᕋᒃᑕᕆᐊᒧᙵᐅᓯᒪᑎᓪᓗᒋᑦ, ᐊᕙᑎᓕᕆᔨᒃᑯᑦ ᓇᓗᓇᐃᓚᐅᖅᑐᑦ ᓄᓇᒃᑰᕈᑎᒃᑯᑦ ᐊᒡᔭᖅᑐᐃᓂᖅ 

ᐊᒻᒪᓗ/ᐅᕝᕙᓘᓐᓃᑦ ᑯᕕᑎᑦᑎᓂᖃᔾᔮᙱᑦᑐᑦ ᑕᕆᐅᓕᒃ ᐃᒪᕐᒥᒃ 2022-ᒥᑦ ᐃᒪᖅ ᑐᖅᖁᖅᑕᐅᓂᐊᕐᒪᑦ ᑎᕆᒐᓂᐊᖅ 

ᓄᓇᒥᑦ ᐃᓗᑦᑎᖅᓯᒪᔪᖅ 2-ᒥᑦ. ᑲᑎᒪᔩᑦ ᐃᓕᑕᖅᓯᔪᑦ ᓈᒻᒪᒋᔭᐅᓂᖓ 800 m³/ᖃᐅᑕᒫᑦ ᓄᓇᒃᑰᕈᑎᒃᑯᑦ 

ᐊᒡᔭᖅᑐᐃᓂᖅ ᐊᒻᒪᓗ ᐃᑎᕕᐊᓄᑦ ᑯᕕᑎᓂᖅ ᖃᑯᑎᒃᑰᖓᑐᐃᓐᓇᕆᐊᖃᖅᑐᖅ, ᐊᒻᒪᓗ ᐊᒡᓃᑯᒃᑯᑦ 

ᓈᒻᒪᒋᔭᐅᓚᐅᖅᑐᑦ ᓇᐃᓐᓂᖅᓴᐅᔪᒧᑦ 1,600 m³/ᖃᐅᑕᒫᑦ ᓄᓇᒃᑰᕈᑎᒃᑯᑦ ᐊᒡᔭᖅᑐᐃᓗᑎᒃ ᐊᒻᒪᓗ 

ᖃᓄᑎᒋᐅᓂᖓ ᑯᕕᑎᑦᑐᖕᓇᖅᑕᖏᓐᓂᑦ. ᑭᓯᐊᓂ, ᑲᑎᒪᔩᑦ ᐅᖃᐅᔾᔨᓂᖅ ᐊᔪᓕᖅᓯᒪᖃᑦᑕᖅᑐᑦ ᖃᐅᔨᓴᐃᓂᕐᒧᑦ 

ᐊᒻᒪᓗ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐅᖓᓯᒃᓯᒋᐊᖅᓯᒪᓂᖓᓄᑦ ᐅᕝᕙᓘᓐᓃᑦ ᐱᑕᖃᙱᓐᓂᖏᓐᓄᑦ ᖃᐅᔨᒃᑲᐅᑎ 

ᖃᓄᐃᓕᐅᕆᐊᕐᓂᖃᖅᖄᖅᑎᓐᓇᒋᑦ. 

ᐊᑐᓕᖁᔭᐅᓯᒪᔪᖅ 2: ᑲᑎᒪᔩᑦ ᐱᔭᕆᐊᖃᖅᑐᑦ ᖃᐅᔨᒃᑲᐅᑎᒥᒃ 60 ᐅᑉᓗᐃᑦ ᓯᕗᓂᐊᒍᑦ ᓄᓇᒃᑰᕈᑎᒃᑯᑦ 

ᐊᒡᔭᖅᑐᖅᑕᐅᓂᐊᓵᕐᓗᓂ ᐅᕝᕙᓘᓐᓃᑦ ᑯᕕᑎᑦᑎᓂᐊᓵᕐᓗᓂ ᓈᒻᒪᒋᔭᐅᔪᑦ ᓄᓇᒃᑰᕈᑎᒃᑯᑦ 

ᐊᒡᔭᖅᑐᖅᑕᐅᔪᖅ ᐅᕝᕙᓘᓐᓃᑦ ᑯᕕᑎᑦᑎᓂᕐᒧᑦ ᑭᒡᓕᒋᔭᐅᔪᑦ ᖃᐅᔨᑎᑦᑎᓗᑎᒃ 

ᐊᖏᑎᒋᓂᖓᑕ ᑯᕕᑎᑕᐅᓂᐊᖅᑐᖅ ᓄᓇᒃᑰᕈᑎᒃᑯᑦ ᐊᒡᔭᖅᑐᖅᑕᐅᖅ ᐊᒻᒪᓗ/ᐅᕝᕙᓘᓐᓃᑦ 

ᑯᕕᑎᑕᐅᓂᐊᖅᑐᖅ. ᐊᒡᓃᑯᒃᑯᑦ ᑯᕕᑎᑦᑎᓂᐊᖅᐸᑕ 800m³/ᖃᐅᑕᒫᑦ ᐊᑕᐅᓯᕐᒧᑦ (1) 

ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᐅᑭᐅᓄᑦ, ᐊᕙᑎᓕᕆᔨᒃᑯᑦ ᑐᒃᓯᕋᐅᑎᒥᒃ ᐱᔭᕆᐊᖃᖅᑐᑦ 

ᐃᓚᐅᓗᑎᒃ ᓄᑖᙳᖅᑎᖅᓯᒪᔪᑦ ᐊᒃᑐᖅᓯᓂᕐᒧᑦ ᖃᐅᔨᓴᐃᓂᖅ ᖃᐅᔨᓴᐃᓂᕐᒥᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᐸᕐᓇᐅᑕᐅᔪᑦ ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᓂᑦ. 

ᒪᒃᐱᖅᑐᒐᖅ 4-ᖓᑦ 6-ᖑᔪᓂᑦ 

ᑐᒃᑐᐃᑦ ᖁᖓᓯᕈᑎᖏᓐᓂᑦ ᓈᓴᐅᑏᑦ/ᑎᑎᖅᖃᐃᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᓈᓴᐅᑎᓂᒃ/ᑎᑎᖅᖃᓂᒃ ᐊᒻᒪᓗ 

ᐆᒃᑐᕋᐅᑎᓄᑦ ᑐᓂᓯᖃᑦᑕᕐᓂᕐᒧᑦ ᐊᖏᖃᑎᒌᒍᑎᖓᑦ 

ᐅᖃᐅᓯᐅᓂᖓᑐᑦ ᐃᓚᒋᔭᐅᔪᓄᑦ ᐊᒻᒪᓗ ᐱᓕᕆᐊᓕᖕᒧᑦ 2021 ᐊᕐᕌᒍᑕᒫᖅ ᐅᓂᑉᑳᓕᐅᕆᓂᖓᓐᓂᑦ ᐊᒡᓃᑯᒃᑯᑦ 

ᑭᕙᓪᓕᕐᒥᑦ ᐱᓕᕆᐊᖏᓐᓄᑦ, ᐊᒡᓃᑯᒃᑯᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐱᔭᕆᐊᖃᖅᑐᑦ ᓱᓕ ᓈᓴᐅᑎᓂᒃ/

ᑎᑎᖅᖃᓂᒃ ᐊᒻᒪᓗ ᐆᒃᑐᕋᐅᑎᓂᒃ ᑐᓂᓯᖃᑦᑕᕐᓂᕐᒧᑦ ᐊᖏᖃᑎᒌᒍᑎᒥᑦ (DSSA) ᖃᖓᑦᑕᖅᑎᑕᐅᓯᒪᔪᒃᑯᑦ 

ᖁᖓᓯᕈᑎᓄᑦ ᓈᓴᐅᑎᓂᒃ/ᑎᑎᖅᖃᓂᒃ ᑐᒃᑐᓄᑦ ᑭᕙᓪᓕᕐᒥᑦ ᓇᓚᐅᑦᑎᔪᒃᑯᑦ ᖃᐅᔨᓴᐃᓂᐊᕐᓗᑎᒃ ᐱᓕᕆᐊᕐᒥᒃ 

ᐊᒃᑐᖅᓯᓂᐅᔪᓂᒃ ᑐᒃᑐᓄᑦ ᑕᒪᐅᖓᖃᑦᑕᖅᑐᓄᑦ. ᐊᕐᕌᓂ, ᑲᑎᒪᔩᑦ ᑐᒃᓯᕋᓚᐅᖅᑐᑦ ᓄᑖᙳᖅᑎᖅᓯᒪᔪᒥᒃ ᓄᓇᕗᒻᒥ 

ᒐᕙᒪᒃᑯᓐᓂᑦ ᖃᓄᐃᖓᓂᖏᓐᓄᑦ ᑐᓂᓯᔪᖕᓇᕐᓂᖓᑦ ᑐᒃᑐᐃᑦ ᖁᖓᓯᕈᑎᖏᓐᓂᑦ ᓈᓴᐅᑎᓂᒃ/ᑎᑎᖅᑲᓂᒃ 

ᐊᒡᓃᑯᒃᑯᓐᓄᑦ ᐊᐳᖅᑎᓐᓈᖅᑐᒧᑦ ᐊᒻᒪᓗ ᐊᒪᕈᕐᒧᑦ ᐱᓕᕆᐊᓂᒃ ᐊᕐᕌᒐᑕᒫᑦ ᖃᐅᔨᓴᐃᓂᖏᓐᓂᑦ. ᓄᓇᕗᒻᒥ 

ᒐᕙᒪᒃᑯᑦ ᑭᐅᓚᐅᖅᑐᑦ ᖃᑉᓯᐊᕐᔪᐃᑦ ᓄᖅᖃᖓᔾᔪᑕᐅᖃᑦᑕᖅᓯᒪᔪᑦ ᐋᔩᖃᑎᒌᖕᓂᖃᕐᓂᐊᕐᓗᑎᒃ ᐊᖏᖃᑎᒌᒍᑎᒧᑦ 

ᑐᓂᓯᖃᑦᑕᕐᓂᕐᒥᒃ ᓈᓴᐅᑎᓂᒃ/ᑎᑎᖅᖃᓂᒃ ᐊᒻᒪᓗ ᓄᑖᙳᖅᑎᕐᓗᒋᑦ ᐊᑐᖅᑕᐅᖃᑦᑕᖅᑐᖅ ᑕᑕᑎᕆᓕᐊᒃ 

ᓈᓴᐅᑎᓂᒃ/ᑎᑎᖅᖃᓂᒃ ᐊᒻᒪᓗ ᐆᒃᑐᕋᐅᑎᓂᒃ ᑐᓂᓯᖃᑦᑕᕐᓂᕐᒧᑦ ᐊᖏᖃᑎᒌᒍᑎᑎᒧᑦ (DSSA) 

ᐱᔭᐅᔭᕆᐊᖃᖅᖢᓂ. ᓄᓇᕗᒻᒥ ᒐᕙᒪᒃᑯᑦ ᐅᖃᖅᑐᑦ ᑐᓂᓯᖃᑦᑕᕐᓂᖅ ᓈᓴᐅᑎᓂᒃ/ᑎᑎᖅᖃᓂᒃ ᐱᖃᕆᐊᖃᕐᒪᑦ 

ᓈᓴᐅᑎᓂᒃ/ᑎᑎᖅᖃᓂᒃ ᐊᒻᒪᓗ ᐆᒃᑐᕋᐅᑎᓂᒃ ᑐᓂᓯᖃᑦᑕᕐᓂᕐᒧᑦ ᐊᖏᖃᑎᒌᒍᑎᒥᑦ (DSSA), 

ᓈᓴᐅᑎᒥᐊᑦ/ᑎᑎᖅᖃᒥᐊᑦ ᑐᓂᔭᐅᓯᒪᔪᑦ ᐊᒻᒪᓗ ᓈᒻᒪᒃᖢᑎᒃ ᐱᐊᓂᖕᓂᐊᕐᓗᒋᑦ ᖃᐅᔨᓴᐃᓂᕐᒧᑦ ᐊᒻᒪᓗ 

ᐊᖏᓗᐊᖏᒋᐊᖅᑎᑦᑎᓂᕐᒧᑦ ᐱᔭᕆᐊᖃᖅᑐᑦ ᓄᓇᒥᐅᑕᓂᒃ ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒥᑦ ᐱᓕᕆᐊᓄᑦ. 

ᑲᑎᒪᔩᑦ ᐅᖃᖅᑐᑦ ᐊᒃᓱᕈᕐᓇᐅᑕᐅᔪᓂᒃ ᖃᐅᔨᓴᐃᓂᖃᓗᒃᑖᕐᓂᐊᕐᓗᓂ ᖃᓄᖅ ᑐᒃᑐᐃᑦ ᑎᑭᐅᑎᖃᑦᑕᕐᓂᕆᔭᖏᑦ 

ᐊᒡᓃᑯᒃᑯᑦ ᐱᓕᕆᐊᖏᓐᓄᑦ ᑭᕙᓪᓕᕐᒥᑦ ᐊᒻᒪᓗ ᖃᓄᖅ ᑐᑭᓯᐅᒪᔾᔪᑏᑦ ᐱᑕᖃᙱᑦᑐᑦ ᐊᒃᑐᖅᓯᔪᖕᓇᕐᓂᖓ 

ᓯᕗᓂᒃᓴᒥᑦ ᖃᐅᔨᓴᐃᓂᕐᓄᑦ ᐊᒻᒪᓗ ᓈᓴᐅᑏᑦ/ᑎᑎᖅᖃᐃᑦ ᐱᑕᖃᙱᖃᑦᑕᕐᓂᖏᑦ. ᑲᑎᒪᔩᑦ ᖃᐅᔨᒪᖁᔨᔪᑦ 

ᐱᒻᒪᕆᐅᓂᖓᑕ ᑭᖑᓪᓕᖅᐹᒃᑰᖓᓕᖅᑎᑦᑎᓗᑎᒃ ᓈᓴᐅᑎᓂᒃ/ᑎᑎᖅᖃᓂᒃ ᐊᒻᒪᓗ ᐆᒃᑐᕋᐅᑎᓂᒃ 

ᑐᓂᓯᖃᑦᑕᕐᓂᕐᒧᑦ ᐊᖏᖃᑎᒌᒍᑎᒥᑦ (DSSA) ᐊᒡᓃᑯᒃᑯᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ. 

ᐊᑐᓕᖁᔭᐅᓯᒪᔪᖅ 3: ᑐᕌᖓᔪᖅ ᓄᓇᕗᒻᒥ ᒐᕙᒪᒃᑯᓐᓄᑦ 

ᐊᑐᓕᖁᔭᐅᓯᒪᔪᖅ 4: 30 ᐅᑉᓗᐃᑦ ᐃᓗᐊᓂᑦ, ᑲᑎᒪᔩᑦ ᐊᒡᓃᑯᒃᑯᓐᓂᑦ ᐅᖃᐅᓯᖃᖁᔨᔪᑦ ᖃᓄᖅ ᖃᐅᔨᓴᐃᓂᖅ 

ᑕᓯᕐᔪᐊᕐᒥᑦ ᐊᒃᑐᖅᑕᐅᓯᒪᖕᒪᖔᑦ ᐱᑕᖃᙱᑦᑐᑦ ᑐᒃᑐᓂᑦ ᖁᖓᓯᕈᑎᓂᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᓈᓴᐅᑎᓂᑦ/ᑎᑎᖅᖃᓂᑦ ᐊᒻᒪᓗ ᓱᓇᐃᑦ ᓂᕆᐅᓇᙱᑦᑐᓄᑦ 

ᐸᕐᓇᐅᑎᓂᒃ ᐊᒡᓃᑯᒃᑯᑦ ᐊᑐᕐᓂᐊᕐᒪᖔᑕ ᓈᓴᐅᑎᓄᑦ/ᑎᑎᖅᖃᓄᑦ ᐊᒻᒪᓗ ᖃᐅᔨᓴᐃᓂᒧᑦ 

ᒪᓂᒪᓚᐅᖏᑦᑐᓂᒃ ᖃᑉᓯᐊᕐᔪᖕᓄᑦ ᐅᑭᐅᓂᑦ. 

ᖄᖅᑎᕆᓂᕐᓄᑦ ᐃᓱᒫᓘᑕᐅᔪᑦ 

ᐊᐅᔭᖓᓂᑦ 2022, ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᑎᑎᖅᖃᖅᑖᖃᑦᑕᓚᐅᖅᑐᑦ ᑭᑐᑐᐃᓐᓇᓂᑦ ᖄᖅᑎᕆᓃᑦ 

ᒥᒃᓵᓄᑦ ᔪᓚᐃ 10, 2022-ᒥᑦ.1 ᐃᓱᒫᓘᑕᐅᔪᑦ ᑕᐅᑐᒐᖃᖅᑐᑦ ᑐᒃᑐᐃᑦ ᐊᑉᖁᓵᖃᑦᑕᖅᑎᓪᓗᒋᐅᓚᐅᖅᑐᖅ 

ᑕᐃᑉᓱᒪᓂ, ᐊᒻᒪᓗ ᓄᓇᓕᖕᒥᐅᑕᐃᑦ ᑐᓴᐅᒪᑎᑕᐅᓚᐅᕋᓗᐊᕐᒪᖔᑕ. ᐅᖃᖅᓯᒪᓂᖓᑐᑦ ᖄᖅᑎᕆᓂᕐᒥᒃ 

ᖃᐅᔨᓴᐃᓂᕐᒧᑦ ᑐᕌᖓᔪᒥᑦ (4-ᒋᔭᖓ, ᐄᐳᕆ 2022) ᐊᒻᒪᓗ TEMMP (4-ᒋᔭᖓ, ᐄᐳᕆ 2022) ᖄᖅᑎᕆᓂᖅ 

ᑭᒡᓕᖃᕆᐊᖃᖅᑐᖅ ᑐᒃᑐᐃᑦ ᖃᓂᑎᓪᓗᒋᑦ ᐱᓕᕆᐊᕐᒧᑦ ᐊᒻᒪᓗ ᖄᖅᑎᕆᓂᖅᑕᖃᖃᑦᑕᕐᓂᐊᖏᑦᑐᖅ ᑐᒃᑐᐃᑦ 

ᐊᒥᕐᕋᐃᑦ ᑕᓪᓕᒪᐃᑦ (5) ᑭᓛᒥᑕᓂᒃ ᖃᓂᑎᒋᒃᐸᑕ ᐅᔭᕋᒃᑕᕆᐊᕐᒧᑦ. ᑭᖑᓂᐊᒍᑦ ᐊᕙᑎᓕᕆᔨᒃᑯᑦ 

ᑐᓂᖅᖄᖅᑎᓪᓗᒋᑦ ᖃᕆᑕᐅᔭᒃᑯᑦ ᑎᑎᕋᖅᑕᐅᔪᑦ ᐊᒡᓃᑯᒃᑯᓐᓄᑦ ᐊᒻᒪᓗ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, 

 
1 ᑭᑐᑐᐃᓐᓇᓄᑦ ᐊᑎᓕᐅᕆᕝᕕᖓᓄᑦ ᓇᓗᓇᐃᒃᑎ: 341869-341871 

ᑎᑎᖅᑲᐅᓯᕝᕕᒃ 1360, ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

ᒪᒃᐱᖅᑐᒐᖅ 5-ᖓᑦ 6-ᖑᔪᓂᑦ 

ᐅᖃᓪᓗᕆᒃᓴᐅᑎᓂᒃᑯᑦ ᑭᐅᔭᐅᓚᐅᖅᑐᑦ ᐱᔭᐅᔭᕆᐊᖃᖅᑐᓗᒃᑖᑦ ᐱᔾᔪᔾᔨᔨᐅᔪᑦ ᐊᒻᒪᓗ ᓄᓇᓕᖕᒥᑦ ᐊᐅᓚᑦᑎᔨᐅᔪᑦ 

ᐃᓚᐅᓚᐅᖅᑐᑦ ᐸᕐᓇᐃᓂᕐᒥᑦ ᖄᖅᑎᕆᓂᐅᓂᐊᖅᑐᒧᑦ, ᑭᓯᐊᓂ ᐊᕙᑎᓕᕆᔨᒃᑯᑦ ᑭᐅᔭᐅᓚᐅᖏᑦᑐᑦ 

ᑎᑎᕋᖅᓯᒪᔪᒃᑯᑦ ᑐᑭᓯᓐᓇᓪᓚᑦᑖᖅᑐᒥᒃ ᓄᓇᓕᖕᒥᑦ ᖃᕆᑕᐅᔭᒃᑯᑦ ᑎᑎᕋᖅᑕᐅᔪᑦ ᒥᒃᓵᓄᑦ. 

ᐊᕙᑎᓕᕆᔨᒃᑯᑦ ᐅᖃᖅᑐᑦ ᓇᓗᓇᖅᑐᖅ ᓄᓇᓕᖕᒥᑦ ᖃᕆᑕᐅᔭᒃᑯᑦ ᑎᑎᕋᖅᑕᐅᔪᓂᑦ ᑐᒃᑐᐃᑦ 

ᑎᑭᐅᑎᓯᒪᓚᐅᕐᒪᖔᑕ ᐅᖃᖅᑕᐅᓯᒪᔪᓄᑦ ᑕᐃᑉᓱᒪᓂ ᖄᖅᑎᕆᓂᖅᑕᖃᖅᑎᓪᓗᒍ. ᐊᒻᒪᓗ, ᐊᕙᑎᓕᕆᔨᒃᑯᑦ 

ᑐᓴᓚᐅᖅᑐᑦ ᐃᓱᒫᓘᑕᐅᔪᓂᒃ ᓄᓇᓕᖕᒥᐅᓄᑦ ᐊᕙᑎᓕᕆᔨᒃᑯᑦ ᓄᓇᓕᖕᒥᑦ ᓄᑖᙳᖅᑎᕆᓂᖃᖅᑎᓪᓗᒋᑦ ᔪᓚᐃ-ᒥᑦ, 

ᐅᖃᖅᖢᑎᒃ ᐱᖅᖁᓯᕆᔭᐅᔪᑦ ᐊᒥᕐᕋᓄᑦ ᑐᒃᑐᓄᑦ ᐊᓯᐊᙳᖃᑦᑕᖅᑐᑦ ᖄᖅᑎᕆᓂᖃᖅᑎᓪᓗᒋᑦ. ᓄᓇᓕᖕᒥᐅᑕᐃᑦ 

ᐅᖃᓚᐅᖅᑐᑦ ᑕᓪᓕᒪᐃᑦ (5) ᑭᓛᒥᑕ ᑭᒡᓕᒋᔭᐅᔪᖅ ᓈᒻᒪᙱᑐᐃᓐᓇᕆᐊᖃᖅᑐᖅ ᐊᖏᓗᐊᖏᒋᐊᖅᑎᓐᓂᐊᕐᓗᒍ 

ᑕᐃᑲᙵᐅᖏᑦᑐᖅ ᐃᖢᐃᓵᖅᑕᐅᓂᖏᑦ ᑐᒃᑐᐃᑦ ᐅᖃᖅᖢᑎᒡᓗ ᓇᑉᐸᕐᒥᒃ ᑭᓛᒥᑕᒥᒃ ᐃᓚᓯᒃᑲᓐᓂᕐᓗᓂ 

ᐃᓱᒪᒋᔭᐅᔭᕆᐊᖃᖅᑐᖅ. ᓄᕕᐱᕆ 23-24 ᐱᓕᕆᐊᑉ ᒥᒃᓵᓄᑦ ᑲᑎᒪᓂᖃᖅᑎᓪᓗᒋᑦ ᐊᒡᓃᑯᒃᑯᑦ “ᑕᓯᕐᔪᐊᕐᒥᑦ 

ᐅᐃᒍᒋᐊᖅᓯᓂᖅ” ᑐᒃᓯᕋᐅᑎᖓᑕ ᒥᒃᓵᓄᑦ, ᐊᒡᓃᑯᒃᑯᑦ ᐅᖃᓚᐅᖅᑐᑦ ᒫᓐᓇᐅᔪᖅ ᐊᖏᓗᐊᖏᒋᐊᖅᑎᑦᑎᓂᕐᒧᑦ 

ᐱᓕᕆᐊᖏᑦ ᖄᖅᑎᕆᓂᕐᒧᑦ ᓈᒻᒪᖕᓂᖏᓐᓄᑦ. ᑭᓯᐊᓂ, ᓄᓇᓕᖕᒥᐅᑕᐃᑦ ᐃᓱᒫᓘᑎᖃᖅᑎᓪᓗᒋᑦ ᐊᕙᑎᓕᕆᔨᒃᑯᑦ 

ᐅᖃᖅᑐᑦ ᐱᓕᕆᐊᓕᒃ ᐅᖃᓪᓗᕆᒃᓴᖃᑎᖃᖁᑉᓗᒋᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ 

ᑲᖏᖅᖠᓂᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᒻᒪᓗ ᑐᓂᓯᓗᑎᒃ ᐊᕙᑎᓕᕆᔨᒃᑯᓐᓄᑦ ᓄᑖᙳᖅᑎᖅᓯᒪᔪᒥᒃ. 

ᐊᑐᓕᖁᔭᐅᓯᒪᔪᖅ 5: 30 ᐅᑉᓗᐃᑦ ᐃᓗᐊᓂᑦ ᐊᕙᑎᓕᕆᔨᒃᑯᑦ ᐱᔭᕆᐊᖃᖅᑐᑦ ᐅᖃᐅᓯᖃᖅᑐᒥᑦ ᑎᑎᕋᖅᓯᒪᓗᒍ 

ᐊᒡᓃᑯᒃᑯᓐᓂᑦ ᐅᖃᖅᓯᒪᓗᓂ ᔪᓚᐃ 10, 2022-ᒥᑦ ᖄᖅᑎᕆᓂᕐᒥᑦ, ᐊᒻᒪᓗ ᑕᐃᒪᐅᔪᑦ 

ᐊᐅᓚᑦᑎᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐸᕐᓇᐅᑏᑦ ᒪᓕᒃᑕᐅᓚᐅᕐᒪᖔᑕ, ᐊᒻᒪᓗ ᖃᓄᖅ 

ᐃᓚᒋᔭᐅᔪᑦ ᐊᒻᒪᓗ ᓄᓇᓕᖕᒥᐅᑕᐃᑦ ᑐᓴᐅᒪᑎᑕᐅᓂᐊᕐᒪᖔᑕ ᐊᖏᔪᒥᒃ 

ᖄᖅᑎᕆᓂᖃᕐᓂᐊᖅᑎᓪᓗᒋᑦ. 

ᐊᑐᓕᖁᔭᐅᓯᒪᔪᖅ 6: ᐅᖃᖅᖢᑎᒃ ᓄᓇᓕᖕᒥᐅᑕᐃᑦ ᖄᖅᑎᕆᓂᕐᓂᑦ ᐱᔪᓂᒃ ᖃᐅᔨᓚᐅᖅᑐᑦ ᐃᖢᐃᓵᕆᓂᐅᔪᓂᒃ 

ᑐᒃᑐᓄᑦ, ᐊᕙᑎᓕᕆᔨᒃᑯᑦ ᐊᒡᓃᑯᒃᑯᓐᓂᑦ ᐅᖃᓪᓗᕆᒃᓴᐅᑎᖃᖁᔨᔪᑦ ᓇᑉᐸᒃᑲᓐᓂᕐᒥᒃ 

ᑭᓛᒥᑕᒥᒃ ᐃᓚᓯᒃᑲᓐᓂᖁᔭᐅᔪᒥᑦ ᑲᖏᖅᖠᓂᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ 

ᐊᒻᒪᓗ/ᐅᕝᕙᓘᓐᓃᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᒃᑐᓂᒃ ᖃᐅᔨᓴᐃᔨᖏᓐᓄᑦ 

ᐅᖃᖅᖢᑎᒡᓗ ᓄᑖᙳᖅᑎᕆᓃᑦ ᓄᓇᒥᐅᑕᐃᑦ ᐊᕙᑎᖓᓐᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ 

ᖃᐅᔨᓴᐃᓂᕐᒧᑦ ᐸᕐᓇᐅᑏᑦ ᐃᓱᒪᒋᔭᐅᔭᕆᐊᖃᕐᒪᖔᑕ. ᐅᖃᓪᓗᕆᒃᓴᐅᑎᓂᖅ 

ᑐᓂᔭᐅᓂᐊᖅᐳᖅ ᑭᖑᓪᓕᕐᒥᑦ ᐊᕐᕌᒍᑕᒫᖅ ᖃᐅᔨᓴᐃᓂᕐᒧᑦ ᐅᓂᑉᑳᖓᓐᓂᑦ ᐊᒡᓃᑯᒃᑯᑦ. 

ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᓇᓗᓇᐃᕐᕕᐅᒃᑲᓐᓂᕈᒪᒍᕕᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ ᐅᕝᕙᓘᓃᑦ ᐱᔾᔪᑎᖃᖅᑐᒥᒃ 

ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᓐᓂᑦ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᕐᒧᑦ ᐱᓕᕆᐊᕐᒧᑦ, ᖃᐅᔨᒋᐊᕐᕕᒋᓗᒍ ᐊᑖᓂᑦ 

ᐊᑎᓕᐅᖅᓯᒪᔪᖅ ᐅᕗᖓ ᐅᖃᓗᒡᓗᑎᑦ (867) 983-4612 ᑎᑎᕋᕐᕕᒋᓗᒍᓘᓐᓃᑦ ᐅᕗᖓ ekoide@nirb.ca. 

ᑎᑎᕋᖅᑐᖅ, 

 

 

ᐃᒪᓕ ᑯᐃᑦ 

ᐱᓕᕆᐊᒧᑦ ᐅᖃᐅᔾᔨᔨ III 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂᒃ ᐱᔪᑦ: ᑕᓯᕐᔪᐊᕐᒥᑦ ᑐᓂᐅᖅᑲᖅᑕᐅᓂᐊᖅᑐᑦ ᑎᑎᕋᖅᓯᒪᔪᑦ 

ᓯᐅᕋ ᓴᕗᐃ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᐋᓐ-ᓘᕆᐊᓐᔅ ᐸᑭᐊᑦ, ᐊᒡᓃᑯ ᐄᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

mailto:ekoide@nirb.ca


 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

ᑎᑎᖅᑲᐅᓯᕝᕕᒃ 1360, ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

ᒪᒃᐱᖅᑐᒐᖅ 6-ᖓᑦ 6-ᖑᔪᓂᑦ 

 
ᐃᓚᐅᔪᖅ: ᐊᕙᑎᓕᕆᔨᒃᑯᑦ 2021-2022 ᐊᕐᕌᒍᑕᒫᖅᓯᐅᑎ ᖃᐅᔨᓴᐃᓂᕐᒧᑦ ᐅᓂᑉᑳᖓᑦ ᐊᒡᓃᑯ ᐄᒍ ᐅᔭᕋᖕᓂᐊᖅᑎᒃᑯᑦ ᑕᓯᕐᔪᐊᕐᒥᑦ ᒎᓗᒧᑦ 

ᐅᔭᕋᒃᑕᕆᐊᖓᑦ (ᐊᕙᑎᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ 11MN034) 


